
Árið 2022 byrjaði með þeim áskorunum sem Covid-19 fylgdi 
á þeim tíma og ljóst að allir voru samstíga í því verkefni 
með tilheyrandi ráðstöfunum og faglegum vinnubrögðum 
við breyttum aðstæðum hverju sinni. Faraldurinn hefur 
sannarlega tekið töluverðan toll af starfsfólki SAk en á sama 
tíma kennt okkur margt og opnað nýja möguleika á ýmsum 
sviðum innan heilbrigðisþjónustunnar. Heimsfaraldurinn var 
verkefni sem kallaði á mikla þrautseigju, seiglu og samvinnu 
en nú er hann að baki og við taka aðrar áskoranir.

Ný stefna og framtíðarsýn
Þrátt fyrir álag sem fylgdi faraldrinum var mikilvægt að horfa 
björtum augum til framtíðar og hafa skýra framtíðarsýn. 
Stefna sjúkrahússins rann út í lok árs 2021 og þarfnaðist 
endurnýjunnar. Vinna hófst því með stjórnendum og 
starfsfólki á vordögum við að móta nýja stefnu til ársins 
2027 með hliðsjón af gildandi heilbrigðisstefnu. Endurskoðuð 
stefna „SAk fyrir samfélagið“ var gefin út um mitt ár og er 
leiðarljós okkar í starfseminni. Í henni eru markaðar leiðir 
til þess að styrkja og bæta þjónustu og starfsumhverfi m.a. 
með umbótum á vinnulagi, bættum tækjakosti og aðstöðu. 
Eitt af lykilmarkmiðum stefnunnar er að á SAk sé sterk 
liðsheild meðal starfsfólks, hlúið sé að starfsfólki og stuðlað 
að aukinni starfsánægju.

Gæðaúttektir
Í lok árs fékk sjúkrahúsið endurnýjaða alþjóðlega gæða-
vott un á starfsemi sinni frá DNV-GL auk endurnýjunar á 

gæða stjórn  un  ar staðlinum ISO 9001:2015. Til viðbótar var stór 
úttekt á upp lýsinga tæknikerfum eftir skilyrðum ISO 27001 og 
úttekt Lyfja stofnunar varðandi eftirlit með lækningatækjum 
á sjúkrahúsinu. Að lokum fór fram viðhaldsúttekt og endur-
útgáfa vottorðs vegna jafn launakerfis - ÍST 85:2012. Allar 
úttektirnar gengu vel og við getum verið stolt og ánægð 
með þann árangur sem við höfum náð í okkar gæðastarfi.

Nýtt sjúkrahúsapótek og tengigangur 
Aukið fjármagn fékkst í upphafi árs vegna uppbyggingar 
sjúkra hússapóteks og stefnt var að flutningi í lok árs í nýtt 
hús næði sem þá uppfyllir nútímakröfur um meðhöndlun og 
blönd un lyfja. Auk þess sem áfram var unnið að undirbúningi 
við innréttingu húsnæðis á tengigangi sem mun nýtast sem 
kennslu aðstaða og skrifstofur og þannig skapað aukið rými 
fyrir dag- og göngudeildarþjónustu sjúkrahússins en eftir 
því hefur verið kallað lengi. 

Fólkið í fyrirrúmi
Mönnun sérhæfðra heilbrigðisstara er mikil áskorun en í 
kjölfar heimsfaraldurs hefur borið meira á álagi, þreytu og 
veikindum hjá starfsfólki með tilheyrandi skorti í á fagfólki. 
Þetta veldur okkur miklum áhyggjum og er sannarlega þörf 
á því að hlúa vel að starfsfólkinu og leita leiða við að tryggja 
mönnun eins og kostur er með hliðsjón af þeim verkefnum 
sem sjúkrahúsinu er ætlað að sinna. 

SAk fyrir samfélagið

Hildigunnur Svavarsdóttir

Aukin fjárframlög þarf til að sporna við hallarekstri 
Árið 2022 var þungt m.t.t. fjárhagsstöðu sjúkrahússins og 
leit út fyrir að mikill rekstrarhalli myndi fylgja okkur inn í árið 
2023. Framkvæmdastjórn, í samvinnu við forstöðumenn og 
starfsfólk, vann ötullega í því að greina starfsemi sjúkra-
hússins og sýna fram á þörf til frekara fjármagns svo leið-
rétta mætti rekstrarhalla og tryggja aukið fjármagn inn í 
rekstr ar grunninn. Sú vinna skilaði sér þannig að rekstrarhalli 
stofnunarinnar, að upphæð 460 m.kr. var leiðréttur auk þess 
sem 270 m.kr. voru settar inn í núverandi rekstrargrunn. Enn 
vantar þó upp á að sjúkrahúsið sé fullfjármagnað eins og 
talin er þörf fyrir en mikilvægt er að gleðjast yfir þessum 
áfanga og halda áfram að feta veginn saman.

Fyrir ári síðan var skrifað undir samning um þjónustu-
tengda fjármögnun (DRG) en innleiðingu er ekki lokið. Mikil 
vinna hefur verið lögð í verkefnið á árinu og hafa miklar 
framfarir orðið á skráningu og frágangi á sjúkraskrám síðan 
verkefnið hófst. DRG gefur okkur gott tækifæri til þess að 
sýna fram á umfang þeirrar þjónustu sem við veitum á 
sjúkrahúsinu og fá fjármögnun í samræmi við það. 

Hlýhugur og samstaða  
Það er ómetanlegt að finna hversu mikinn velvilja og stuðning 
sjúkrahúsið nýtur í samfélaginu. Þetta endurspeglast bæði í 
trausti til stofnunarinnar skv. reglulegum þjónustukönnunum 
sem og í þeim gjöfum sem sjúkrahúsinu berast. Hollvinir 

sjúkrahússins og aðrir velunnarar koma reglulega færandi 
hendi  með alls kyns tæki og búnað sem gerir okkur enn 
betur kleift að sinna þeim sem þurfa á þjónustu sjúkrahússins 
að halda. Ég vil því þakka öllum þeim sem hafa lagt okkur 
lið, Hollvinum sem öðrum. Hlýhugurinn og samstaðan birtist 
okkur í ótal myndum og er ómetanleg.

Mikilvægi sjúkrahússins ótvírætt  
Það mikla starf sem unnið er á stofnunni hefur styrkt sjúkra-
hús ið enn frekar í sessi sem mikilvæga heil brigðis stofnun í 
land inu. Fram undan eru áskoranir við að styrkja mönnun 
svo hægt sé að veita þá þjónustu sem nauðsynleg er fyrir 
sam félagið og fylgja eftir þeim markmiðum sem sett eru fram 
í heil brigðisstefnu stjórnvalda. Við fögnum þeim árangri sem 
náðst hefur og munum kappkosta við að gera enn betur á 
komandi misserum, með öryggi og vellíðan starfsfólks og 
sjúklinga að leiðarljósi. Mikilvægt er að horfa björtum augum 
til framtíðarinnar og hefur Sjúkrahúsið á Akureyri alla burði til 
að vera áfram framsækin stofnun og í fararbroddi á sínu sviði.

Ég er stolt af því að tilheyra þessum öfluga starfs manna-
hópi sem hér starfar og þakka stjórnendum og starfsfólki 
sjúkrahússins samstarfið á árinu.

Gjafasjóður og Hollvinir 
Gjafasjóður er með eigin skipulagsskrá og kennitölu. Stjórn 
sjóðsins er skipuð stjórnarmeðlimum Hollvinasamtaka SAk. 
Hlutverk sjóðsins er að taka við gjafafé sem berst sjúkrahúsinu. 
Fjár munum sjóðsins er varið til kaupa á lækn inga tækjum og 
öðrum búnaði í þágu sjúklinga. Sjúkrahúsinu bárust gjafir 
frá Gjafasjóðnum að upphæð 17,5 m.kr. á árinu. Stærstu 
gjafirnar voru ómtæki fyrir barnadeild, rannsóknartæki fyrir 
líf eðlis fræðideildina og seglalyftarar á skurðlækningadeild. 
Auk tækjabúnaðar sem keyptur var í gegnum Gjafasjóð 
bár ust stofnuninni tækjagjafir frá Hollvinasamtökunum og 
öðr um velunnurum fyrir 48,8 m.kr. Stærstu gjafirnar voru 
röntg en tæki fyrir myndgreiningadeildina, sjúkrarúm fyrir 
Krist nes spítala, ómtæki fyrir fæðingadeildina, skurðstofutæki 
fyrir skurðstofu. Bókfært verð tækjabúnaðar sem stofnuninni 
var gefinn á árinu er því alls 66,3 m.kr.

Gjafir á árinu
Að vanda bárust sjúkrahúsinu góðar gjafir frá velunnurum 
og félagasamtökum í samfélaginu. Við þökkum þann velvilja 
og hlýhug í garð SAk sem gjafirnar endurspegla. 
• Kiwanisklúbburinn gaf lífeðlisfræðideild heilalínurit
• Freyju-stúka Oddfelow nr. 15 gaf almennri göngudeild 

með ferðarstóla
• Mömmur og möffins gáfu fæðingardeild peningagjöf fyrir 

kaupum á þráðlausum hjartsláttar mónitor
• Nýrnafélagið gaf blóðskilun 250.000 kr.
• Hugarafl á Akureyri gaf barna- og unglingageðdeild 

190.000 kr.
• Önnur minningarkort og minningargjafir frá hinum ýmsu 

einstaklingum voru samtals 317.114 kr.

Á árinu voru laun og launatengd gjöld 9.208,7 m.kr. og var 
754,1 m.kr. hækkun á milli ára. Alls störfuðu 1.001 einstaklingar 
við sjúkrahúsið, 41 fleiri en árið áður. Karlar voru 178 og 
konur 823. Setnar stöður voru að meðaltali 581,7 og fjölgaði 
um 20,1 stöður á milli ára. Árslaun á hverja stöðu voru að 
meðaltali 12,8 m.kr. Önnur gjöld, fyrir utan laun og afskriftir, 
námu 2.659,0 m.kr. Verðmæti gjafa í ársreikningi nam 66,3 
m.kr. Tekjur að frádregnu framlagi ríkissjóðs og gjafa námu 
1.233,5 m.kr. og er það 182,8 m.kr. króna hærri fjárhæð en 
árið 2021. Heildarútgjöld vegna reksturs hækkuðu um 6% á 
milli ára og voru 11.867,8 m.kr. samanborið við 11.190,1 m.kr. árið 
áður. Rekstrarniðurstaða ársins var jákvæð um 516,5 m.kr. 

Starfsemi 
Komum sjúklinga á dagdeildir fjölgaði um tæp 23% milli 
ára og voru 8.925. Fram kvæmd ar voru 363 gerviliðaaðgerðir 
samanborið við 473 árið áður og nemur fækk unin 23% 
en skýringin tengist skertri starfsemi í upphafi árs vegna 
manneklu og Covid-19. Farin voru 10% fleiri sjúkraflug 
en árið áður og voru flugin 891. Á milli ára hélst hlutfall 
sjúkraflugs með lækni um borð stöðugt í 45% alls sjúkraflugs. 
Almenn um rannsóknum fjölgaði um tæp 6% á milli ára en 
myndgreiningum fækk aði um 1% milli ára. Skurðaðgerðum 
fækkaði um 17% á milli ára og voru 2.653 að gerð ir fram-
kvæmdar á árinu, að gerviliðaðgerðum meðtöldum. Legu-
dagar voru 28.056 og fækkuðu um 1% á milli ára. Dvölum á 

legudeild fækkuðu um 2% og voru 6.229 á árinu. Í heildina 
voru sjúklingar 15.154 talsins, þar með taldir þeir sem komu 
á innritunarmiðstöð og á dagdeildir, og fjölgaði um 11% frá 
fyrra ári. Meðal legutími var 4,6 dagar sem er lenging um 
0,1 dag frá fyrra ári. Fæðingum fækkaði um tæp 11% á milli 
ára en á árinu fæddu 429 konur 436 börn. Viðtölum lækna 
á göngudeildum fækkaði um 10 og voru 13.656 á árinu. Þá 
fækkaði komum í aðra göngudeildarstarfsemi um tæp 14% 
og voru 10.862. Skýrist sú fækkun einna helst af samdrætti 
í ljósameðferð vegna tækjaskorts.

Framkvæmdir 
Sjúkrahúsið fékk úthlutað 627 m.kr. sem hluta af fjár festingar-
átaki ríkisstjórnar þar sem 337 m.kr. voru vegna byggingar á 
tengigangi og sjúkrahúsapóteki. 290 m.kr. voru skilgreindar 
til kaupa á nýjum myndgreiningartækjum og breytingum á 
húsnæði vegna þeirra. 

Varanlegir rekstrarfjármunir 
Varanlegir rekstrarfjármunir eru nú eignfærðir í efna hags  -
reikningi og afskrifaðir á áætl uðum notkunartíma. Heildar-
upphæð fjárfestinga sjúkrahússins í varanlegum rekstrar-
fjár munum nam 513,7 m.kr. Þar af nam fjárfesting í húsnæði 
273,4 m.kr. Fjárfesting vegna minni búnaðar nam 39 m.kr., 
fjár festing vegna stærri búnaðar 171,4 m.kr., vinna iðnaðar- 
og tæknimanna 21,2 m.kr. og í tækjabúnaði tengdum 
Covid- 19 faraldrinum 8,7 m.kr. Til viðbótar framangreindum 
fjár festingum var umfang gjafa Hollvina sjúkrahússins og 
Gjafasjóðs 66,3 m.kr. og því nam fjárfesting ársins í tækja-
búnaði og húsnæði samtals 580 m.kr. 

Árið á sjúkrahúsinu

Janúar
• Vinna hefst vegna endurskoðunar stefnu 

og fram tíðar sýnar SAk fyrir 2022-2027.

Febrúar 
• Fjármagn tryggt til að kára sjúkrahúsapótek 

og inn réttingu tengigangs á 3. hæð.
• Speglun á SAk í 50 ár!
• Hjartalæknir á SAk og meðrannsakendur fá 

styrk til að rannsaka hjarta vöðva sjúkdóm.
• Nýtt fjöldamet á rannsókn þar sem skimuð 

voru 1.357 PCR sýni og öllu svarað innan 
24. klst.

Mars 
• Hjólahöllin - yfirbyggð hjólageymsla fyrir 

starfs fólk vígð formlega.

Apríl 
• SAk hlýtur styrk úr Nýsköpunarsjóði náms-

manna fyrir verkefnið Sleep Health in 
Pediatic Care.

Maí
• Drög að endurskoðun stefnu SAk 2022-

2027 kynnt fyrir starfsfólki.

Júní 
• Rannsóknardeild hlaut hvatningarverðlaun 

SAk á árs fundi.
• Fyrsta útskrift Sjúkraflutningaskólans í 3 ár 

eftir hlé á athöfnum í heims faraldri.

Júlí
• Ákvörðun um að setja SAk á óvissustig vegna 

álags og manneklu.

Ágúst
• Samvinnuverkefni um þjálfun sænskra svæf-

inga- og gjörgæslu lækna milli SAk og Há-
skóla sjúkrahússins á Skáni.

• Ný starfstétt lyfjatækna í sjúkrahúsapóteki 
SAk hefur störf.

September 
• Heimsókn heilbrigðisráðherra og formanns 

vel ferð ar  nefndar á SAk.
• Úthlutun úr Vísindasjóði SAk til fimm verkefna.

Október 
• 40 ára afmæli bæklunarskurðlækninga við 

SAk
• Flugslysaæfing á Akureyrarflugvelli með þátt-

töku SAk.

Markvert á árinu 
• Formleg tilkynning um heimild til hönnunar 

og áætlunargerðar nýrrar legu deildar bygg-
ing ar við SAk.

• Yfir 150 börn hafa tekið þátt í svefnrannsókninni 
– þeirrar ítarlegustu á Vesturlöndunum.

Nóvember
• 40 ár síðan gjörgæsludeild, skurð- og svæf-

inga  deildir fluttu í núverandi húsnæði.
• Kristnesspítali 95 ára.
• Kæfisvefnsrannsóknum hætt á SAk þar sem 

samn ing urinn við SÍ gerði ekki ráð fyrir fleiri 
rann sóknum.

• Nýr forstöðumaður upplýsingatæknimála á 
SAk.

• DNV úttekt.
• Endurskoðun á núverandi stjórnskipulagi 

með hjálp KPMG hófst.

Desember
• Stór styrkur úr Horizon Rannsókna- og ný-

sköp un ar áætlun ESB til SAk til rannsókna á 
raflífeðlisfræði manns heilans.

• Tvær liðskiptaaðgerðir á olnboga fram-
kvæmd ar á SAk – þær fyrstu í um 10 ár á 
land inu öllu.

MEGINÁHERSLUR Mælikvarðar 2021 2022 Markmið 
2022

Biðtími sjúklinga eftir gerviliðaaðgerð (dagar frá ákvörðun um 
meðferð) 124 195 <90

Biðtími sjúklinga eftir magaspeglun (dagar frá ákvörðun um 
meðferð)
  Forgangur A 19 < 14 < 14
  Forgangur B 50 80 < 28
  Forgangur C 75 175 < 90
Biðtími sjúklinga eftir ristilspeglun (dagar frá ákvörðun um 
meðferð)
  Forgangur A 19 < 14 < 14
  Forgangur B 90 91 < 28
  Forgangur C 120 196 < 90
Biðtími sjúklinga eftir viðtali og skoðun hjá 
bæklunarskurðlækni (dagar) 166 115 < 30

Biðtími sjúklinga eftir viðtali við geðlækni (dagar) 25 25 < 30
Ánægja sjúklinga (skali 1-10) 9,2 8,9 > 9
Bráðar endurinnlagnir innan 30 daga frá útskrift 8,3% 10,7% < 7,5%
Spítalasýkingar 3,8% 4,4% < 5%
Byltur með afleiðingum fyrir sjúkling (pr. 1.000 legudaga) 0,46 0,6 < 0,50
Fjarvera starfsmanna vegna vinnuslysa (ársverk) 0,06 0,2 < 1
Meðallegutími bráðadeilda (dagar) 3,8 3,9 < 3,5
Biðtími eftir þjónustu læknis á BMT (mín) 38 42 < 40
Rekstrarafkoma m.v. fjárlög (frávik) -1,5% 4,6% 0%
Ánægja nema (skali 1-5) 4,7 4,82 > 4,5
Fjöldi birtra vísindagreina 26 - 15
Ánægja starfsmanna (skali 1-5) 4,05 3,65 > 4,3
Veikindahlutfall 6,4% 7,4% < 5%
Starfsmannavelta* 5,6% 7,8% < 10%
Námsleyfisstundir lækna pr. stöðugildi 20,1 26,2 -
Traust samfélagsins til SAk 88% 85% > 85%
Staða í grænum skrefum 2 2 4Rík samfélagsábyrgð

Árangursmiðuð þróun þjónustu

Framúrskarandi gæði og öryggi

Hámarks skilvirkni

Markviss kennsla og vísindastarf

Öflugir starfsmenn

Gæðavísar

Fjöldi sjúklinga og dvalardaga, samanburður milli ára

Tölulegar upplýsingar



10Ársskýrsla 2022

Kyn og meðalfjöldi dvaladaga (útskriftir)

Yfirlit yfir starfsemi

Ferliverk lækna á göngudeild

Önnur göngudeildarþjónusta, komur

Þróun í starfseminni

2.180
Krabbameins-
lyfjablandanir

Setnar stöður – samanburður milli ára 
(afleysingar meðt.)

2022 2021 Breyting 2022 2021 Breyting
Bæklunarskurðlækningar 5,1 4,6 0,6 Bráðalækningar 3,6 3,3 0,3
Fæðinga- og kvensjúkdómalækningar 6,4 5,9 0,4 Bráðamóttaka 28,3 25,1 3,2
Fæðingadeild 19,7 18,3 1,4 Gæðadeild 0,2 1,5 -1,3
Gjörgæsludeild 31,6 28,6 3,0 Deild mennta og vísinda 27,7 27,7 0,0
Miðstöð heilbrigðisgagnafræðinga 24,1 24,5 -0,5 Myndgreiningalækningar 5,1 5,8 -0,7
Skurðlækningadeild 43,3 42,0 1,3 Myndgreiningadeild 16,3 15,6 0,7
Skurðlækningar 8,5 8,4 0,1 Rannsóknadeild 23,5 23,1 0,4
Skurðstofa og sótthreinsun 22,1 20,8 1,3 Sjúkraflutningaskólinn 1,2 1,2 0,0
Svæfinga- og gjörgæslulækningar 6,3 6,0 0,2 Sýkingavarnir 1,0 0,0 1,0
Svæfingadeild 6,7 6,1 0,6 Bráða- og þróunarsvið 106,8 103,3 3,5

Handlækningasvið 173,7 165,3 8,3 Eldhús 21,0 20,4 0,6
Almenn göngudeild 15,5 14,5 1,0 Rekstrardeild 19,2 20,4 -1,2
Barnadeild 14,6 13,3 1,3 Ræstimiðstöð 30,5 23,9 6,6
Barnalækningar 6,0 5,8 0,2 Skrifstofa fjármála 8,6 9,1 -0,5
Endurhæfing og öldrunarlækningar 27,6 28,1 -0,5 Upplýsingatæknideild 9,7 11,5 -1,9
Geðdeild 25,1 22,8 2,3 Öryggisstjóri 1,0 1,2 -0,2
Geðlækningar 13,3 13,1 0,2 Fjármála- og rekstrarsvið 89,9 86,5 3,4
Heimahlynning 5,3 5,0 0,3 Starfsmannaþjónusta 6,9 8,4 -1,4
Kristnesspítali 27,7 28,1 -0,4 Skrifstofa forstjóra 2,8 7,3 -4,5
Lyflækningadeild m. Covid-19 deild 46,2 44,6 1,6 Skrifstofa forstjóra 9,7 15,7 -5,9
Lyflækningar 9,4 10,8 -1,4 Framkvæmdastjórn 5,9 0,0 5,9
Sjúkrahúsapótek 5,0 4,8 0,2 Framkvæmdastjórn 5,9 0,0 5,9

Lyflækningasvið 195,7 190,8 4,9 Samtals 581,7 561,6 20,1

Skipurit SAk 2022

Fastanefndir og ráð*

Yfirlit yfir afkomu ársins

Efnahagsreikningur 31. desember 2022

Sjóðsstreymi ársins 2022

